
Abbel blecke

Heud giehn me uff die Wiss enoab
un blecke unser Abbel oab.
De Baam ess voll med Goldparmene,
dai zou de besde Sorde zehle.
Dai sei naid gruuf3, doch knackisch fesd,
un schmecke me om allerbesd.

Die Laarer on de Baam gestelld,
geguckd, ob se aach rischdisch haald,
domed de Blecker em Geéasd
sischer stiehd un aach ganz fesd.
Der bleckd de ganze Viermiddoach
die Abbel oab, su nooch un nooch.

Dann wird de Baam aach noch geriddeld,
die letzde Abbel oabgeschiddeld.
Nur en de allerhiechsde Asd,
do henge se noch zimmlisch fesd.
Dai bleiwe tier die Vischl henge,
domed se aach noch Nahrung fenne.

Es bleibd aach manscher Abbel leije,
do doon die Kenn sisch driwwer freue.
Die Weirekirb stiehn onnem Baam,
dodrenn draan mir die Abbel haam.
E poar Boskobb lese me noch uff,
dai solle uff de Kuche druff.

Dehaam wird Hefedaasch gekneed,
die Abbel owwedruff geleed,
die Abbelschnitz en Reih un Glied,
domed me aach e Ordnung siehd.
Der Kuche, der schmeckd klaa un gruuf3,
er ess aach wirklisch en Genuf3!

Text: Annita Rosenthal, Nidderau

